
DAVLAT OLIY TA’LIM 
TASHKILOTLARIDA 

XARAJATLAR HISOBINI 
YURITISH

Karayev Payzillaxon Yusufxonovich
PhD., Namangan muhandislik-qurilish instituti 

Annotatsiya: Maqolada byudjet tashkilotlari tomonidan g‘aznachilikdagi byudjetdan tashqari mablag‘lar bo‘yicha shaxsiy 
hisob raqamlardan xarajatlarni to‘lab berilishi kassa xarajatlari ko‘rinishida hisobda aks ettirilgan. Shuningdek, davlat oliy 
ta’lim tashkilotlarida xarajatlar hisobini yuritish va tahlil qilish yo‘llari ko‘rib chiqilgan.

Kalit so‘zlar: davlat oliy ta’lim tashkilotlari, byudjetdan tashqari mablag‘lar, moliyaviy resurslar, byudjet tashkiloti.
Abstract: In the article, the payment of expenses by budget organizations from personal accounts for off-budget funds in 
the treasury is reflected in the account in the form of cash expenses. Also, the methods of cost accounting and analysis 
in state higher education organizations were considered.

Key words: state higher education organizations, extra-budgetary funds, financial resources, budget organization.
Аннотация: В статье оплата расходов бюджетными организациями с лицевых счетов внебюджетных фондов в 
казначействе отражается в учете в виде кассовых расходов. Также были рассмотрены методы учета и анализа 
затрат в государственных организациях высшего образования.

Ключевые слова: государственные организации высшего образования, внебюджетные фонды, финансовые 
ресурсы, бюджетная организация.

K I R I S H
Respublikamizda davlat byudjetiga oid siyosatning olib borilishi, byudjet xarajatlari va daromadlarini doimiy 

kuzatib borish, byudjet nazoratini o‘z vaqtida o‘tkazilishi va byudjet tashkilotlarining faoliyatini qonun doirasida 
tashkil qilish bugungi kunning dolzarb masalalaridan hisoblanadi. Byudjet tashkilotlarida byudjet va byudjetdan 
tashqari jamg‘armalar mablag‘lari bo‘yicha hisob ishlari tashkil qilinadi. Byudjet tashkilotlari byudjet va byud-
jetdan tashqari mablag‘lar bo‘yicha buxgalteriya hisobini O‘zbekiston Respublikasining “Buxgalteriya hisobi 
to‘g‘risida”gi Qonuniga, “Byudjet tashkilotlarining buxgalteriya hisobi to‘g‘risida” gi 2169-sonli Yo‘riqnomaga va 
boshqa normativ – huquqiy hujjatlarga asosan tashkil qiladilar. 

Byudjet tashkilotlarining byudjet va byudjetdan tashqari mablag‘lari bo‘yicha daromadlar va xarajatlar 
smetalari ijrosi hisobini tashkil qilish mablag‘larni smetalar doirasida sarflashning amaldagi qonunchilikka 
muvofiqligini ta’minlashga xizmat qilib, mablag‘lar oqimini nazorat qilish uchun axborotlar bilan ta’minlaydi.

M A V Z U G A  O I D  A D A B I Y O T L A R  S H A R H I
Tadqiq qilinayotgan sohani xorijiy olimlar tomonidan o‘rganilishini ham ma’lum darajada o‘rganish maqsadga 

muvofiqdir. Rus olimi Zavodchikov N. D., xarajatlarni boshqarish kerakligini taklif qiladi. Uning fikricha, ularni 
nafaqat qisqartirish, balki, birinchi navbatda, ishlab chiqarish xarajatlaridan samarali foydalanish kerak. Xara-
jatlarning samaradorligi tashkilotning xarajatlari miqdorini ham, xarajatlarning samaradorlikka ta’sirini ham 
hisobga oladi.

G. E. Antipova “xarajatlar” va “xarajat” atamalari tushunchalarini ta’rifini beradi. Muallifning ta’kidlashicha, 
xarajatlar korxonani tashqi muhitda namoyon etishning hal qiluvchi ko‘rsatkichidir, chunki xarajatlar – bu ken-
gaytirilgan takror ishlab chiqarish jarayonini ta’minlash uchun qiymat jihatidan moddiy, mehnat va moliyaviy 
resurslarning sarflanishi.

A. V. Glushenko va Y. M. Egorovalar “xarajatlar universitetlarni rivojlantirish va strategik rivojlantirish hamda 
natijalarga erishishni ta’minlash uchun zamonaviy strategik universitetlarni buxgalteriya hisobi usullarini ishlab 
chiqishning juda yuqori ta’sir qiladigan elementlaridan biridir” deb ta’rif beradilar.

Xorijiy olimlarning bildirgan fikrlariga ko‘ra, oliy ta’lim muassasalarida xarajatlarni hisobga olish yuzasidan 
umumiy qarashlar va o‘ziga xos jihatlarni ko‘rish mumkin. Ularning bildirgan fikrlarini bir-birini to‘ldiruvchi 
qarashlar sifatida nomoyon bo‘lgan. Yuqoridagi fikrlardan kelib chiqib, mualliflik ta’rifini quyidagicha keltirish 
mumkin:

T A D Q I Q O T  M E T O D O L O G I YA S I
Tadqiqot davomida, tizimli tahlil, statistik guruhlar va taqqoslama tahlil, ekspert baholash va boshqa usul-

lardan foydalanilgan.

T A H L I L  V A  N A T I J A L A R
Byudjet tashkilotlarining o‘ziga xos jihatlaridan biri ularda kassa va haqiqiy xarajatlar hisobining yuritilishi 

hisoblanadi. Byudjet tashkilotlari tomonidan g‘aznachilikdagi byudjetdan tashqari mablag‘lar bo‘yicha shaxsiy 
hisob raqamlardan xarajatlarni to‘lab berilishi kassa xarajatlari ko‘rinishida hisobda aks ettiriladi. Masalan, ish 
xaqi bo‘yicha moliyaviy majburiyatlar to‘lab berilganda, ya’ni tegishli soliqlar va ajratmalar o‘tkazilganda xod-
imlar plastik kartochkalariga ish xaqi o‘tkazib berilganda yoki kassadan berilganda kassa xarajati ko‘rinishida 
tegishli daftarlarda, hisobotlarda aks ettiriladi. Byudjet tashkilotlari tomonidan xarajatlar smetalari doirasida 
amalga oshirilgan, lekin to‘lab berilmagan xarajatlar haqiqiy xarajat ko‘rinishida hisobda aks ettiriladi. Masalan, 
smeta doirasida ish xaqi hisoblangan, lekin to‘lab berilmagan yoki ish, xizmatlar ko‘rsatilgan, tovarlar olingan, 
lekin to‘lab berilmagan xarajatlar haqiqiy xarajat ko‘rinishida tegishli daftarlarda, hisobotlarda aks ettiriladi. 
Kassa va haqiqiy xarajatlar hisobini yuritish uchun alohida 294 – shakldagi daftar yuritiladi, shuningdek, hisobot 
shakllarida ham aks ettiriladi. Byudjet tasnifi asosida hisobni tashkil etilishi va hisobotlarni shakllantirilishi – 
byudjet tashkilotlari tomonidan tuzilgan daromadlar va xarajatlar smetalari “O‘zbekiston Respublikasi Byudjet 
tasnifini qo‘llash bo‘yicha Yo‘riqnoma” asosida 1-guruh, 2-guruh, 3-guruh, 4-guruhlar xarajatlarining iqtisodiy 
tasnifi bo‘yicha aks ettiriladi hamda ijrosi haqidagi buxgalteriya hisobotlari shakllarida ham byudjet xarajat-
larining iqtisodiy tasnifi bo‘yicha axborotlar shakllantiriladi. Hisob raqamdagi byudjetdan tashqari mablag‘lar 
tushumi turlar bo‘yicha va xarajatlarning to‘lanishi iqtisodiy tasnif asosida amalga oshiriladi va hisobga olinadi. 

Yagona schyotlar rejasi daromadlarni turlari bo‘yicha hisoblash, tushumini yuritish, xarajatlarni esa modda-
lari bo‘yicha hisoblash, amalga oshirish hamda daromadlar va xarajatlar bo‘yicha byudjetlar o‘rtasidagi o‘zaro 
hisob-kitoblarini amalga oshirishda ma’lumotlarni to‘liq aks ettirish maqsadida daromadlarning turlari va xara-
jatlarning iqtisodiy tasnifi (qo‘shimcha analitik schyotlar) bilan yuritiladi.

Davlat oliy ta’lim tashkilotlarida xarajatlar hisobini yuritishda kassa va haqiqiy xarajatlarga alohida to‘xtalib 
o‘tamiz. Byudjet tashkilotlarining kassa xarajatlari hisobi “Byudjet tashkilotlarida buxgalteriya hisobining schy-
otlar rejasi”ning quyidagi subschyotlarida yuritiladi:

● 503000(232) – “Byudjetdan moliyalashtirish” subschyoti; 

● 104410(110) – “To‘lovlarning maxsus turlariga doir hisob-kitoblardan tushgan mablag‘lar” subschyoti; 

● 104420(111) – “Ta’lim muassasalarida o‘qitishning to‘lov-kontrakt shaklidan tushgan tushumlar” sub-
schyoti; 

● 104430(112) – “Byudjet tashkilotini rivojlantirish jamg‘armasi mablag‘lari” subschyoti; 

● 104440(113) – “Boshqa byudjetdan tashqari mablag‘lar” subschyoti. 

Byudjet tashkilotlarining byudjet mablag‘lari hisobiga amalga oshirilgan kassa xarajatlari to‘g‘risidagi ma’lu-
motlar 503000(232)-“Byudjetdan moliyalashtirish” subschyotining kredit bo‘yicha aylanmasi bilan aniqlanadi. 
Bu aylanma summasi g‘azna ijrosiga o‘tmagan byudjet tashkiloti bo‘yicha uning bankdagi talab qilib olgunga 
qadar depozit hisobvarag‘i, g‘azna ijrosiga o‘tgan byudjet tashkiloti bo‘yicha uning g‘aznachilik organidagi 
byudjet mablag‘lari bo‘yicha ochilgan shaxsiy hisobvaraqlari orqali amalga oshirilgan to‘lovlar bo‘yicha kassa 
xarajatlarini bildiradi. 

Davlat ta’lim tashkilotlarining byudjet va byudjetdan tashqari mablag‘lari O‘zbekiston Respublikasi byudjet 
hisobining standarti (2-sonli BHS) “Yagona schyotlar rejasi” ga muvofiq yangi qabul qilingan 6 xonali schyotlar 
tizimida o‘z faoliyatini olib bormoqdalar. G‘aznachilik bo‘linmalari, davlat maqsadli jamg‘armalarini taqsimlovchi 
organlar O‘zbekiston Respublikasining byudjet tizimi byudjetlarining va boshqa byudjetdan tashqari jamg‘arma-
larining hamda byudjet tashkilotlari moliyaviy-xo‘jalik faoliyatining byudjet hisobini ushbu standart orqali to‘liq 
tashkil qilinadi. 

1 – jadval: Davlat ta’lim tashkilotlarida byudjet va byudjetdan tashqari mablag‘larning kassa xarajatlariga oid 
muomalalarining buxgalteriya hisobida aks ettirilishi1

Debet schyot (subschyot) nomi Dt Kt Kredit schyot (subschyot) nomi
Yuqori tashkilot tomonidan quyi tashkilotlarga moliyalashtirib berilgan mablag‘lar summasi

“Byudjetdan moliyalashtirish” 503000 104000 “Byudjet tashkilotlarining boshqa 
hisobraqamlardagi mablag‘lari”

Quyi tashkilotlarda yuqori tashkilot tomonidan moliyalashtirib berilgan mablag‘lar
“Byudjet tashkilotlarining boshqa 
hisobraqamlardagi mablag‘lari” 104000 503000 “Byudjetdan moliyalashtirish”

Byudjetdan ajratiladigan mablag‘lar byudjet tashkilotlarining rivojlantirish jamg‘armasi
“Byudjet tashkilotlarini rivojlantirish 
jamg‘armasi” 102401 503000 “Byudjetdan moliyalashtirish”

O‘qitishning to‘lov-kontrakt shakli bo‘yicha mablag‘larning hisoblanishi

“Byudjet tashkilotlarining talabalar bilan boshqa 
debitor qarzlari” 153 600 520200

“Oliy va o‘rta maxsus, kasb-hunar ta’limi 
muassasalarida o‘qitishning to‘lov-kontrakt 
mablag‘lari bo‘yicha hisoblangan daromadlar”

O‘qitishning to‘lov-kontrakt shakli bo‘yicha mablag‘larning kelib tushishi
“Ta’lim muassasalarida o‘qitishning to‘lov-
kontrakt shaklidan tushumlar” 102409 153600 “Byudjet tashkilotlarining talabalar bilan boshqa 

debitor qarzlari”
O‘qitishning to‘lov kontrakt shaklidan tushgan tushumlar

 “Ta’lim muassasalarida o‘qitishning to‘lov-
kontrakt shaklidan tushumlar” 104 420 153 600  “Byudjet tashkilotlarining talabalar bilan 

boshqa debitor qarzlari”
Ijara shartnomasiga asosan kelib tushgan mablag‘lar

 “Byudjet tashkilotlarini rivojlantirish 
jamg‘armasi” 102 401 151 900  “Byudjet tashkilotlarining boshqa turdagi hisob-

kitoblardan debitor qarzlari”
Boshqa qonunchilik hujjatlarida taqiqlanmagan tushumlar bo‘yicha summalar

“Boshqa byudjetdan tashqari mablag‘lar” 104440 151900 “Byudjet tashkilotlarining boshqa turdagi hisob-
kitoblardan debitor qarzlari”

Byudjet tashkilotining boshqa daromadlar mablag‘lari hisobiga amalga oshirilgan kassa xarajatlari to‘g‘risi-
dagi ma’lumotlar 104440(113) – “Boshqa byudjetdan tashqari mablag‘lar” subschyotining kredit bo‘yicha aylan-
masi bilan aniqlanadi. Bu aylanma summasi byudjet tashkilotining g‘aznachilik organidagi boshqa byudjetdan 
tashqari mablag‘lar bo‘yicha ochilgan shaxsiy hisobvaraqlari orqali amalga oshirilgan to‘lovlar bo‘yicha kassa 
xarajatlarini bildiradi. Bunda 104440(113) – “Boshqa byudjetdan tashqari mablag‘lar” subschyotining kredit 
bo‘yicha aylanma summasi muayyan byudjet tashkilotining g‘aznachilik organidagi boshqa byudjetdan tashqari 
mablag‘lar bo‘yicha ochilgan shaxsiy hisobvaraqlari orqali amalga oshirilgan to‘lovlar bo‘yicha kassa xarajatla-
rining tiklanishi summasiga kamaytiriladi.

Byudjet tashkilotlarining haqiqiy xarajatlari hisobi “Byudjet tashkilotlarida buxgalteriya hisobining schyotlar 
rejasi”ning quyidagi subschyotlarida yuritiladi: 

● 710 000(231) – “Byudjet mablag‘lari bo‘yicha haqiqiy xarajatlar” subschyoti; 
● 720 000(241) – “To‘lovlarning maxsus turlariga doir hisob-kitoblar bo‘yicha mablag‘lar hisobiga amalga 

oshirilgan haqiqiy xarajatlar” subschyoti; 
● 730 000(251) – “Ta’lim muassasalarida o‘qitishning to‘lov-kontrakt shaklidan tushgan tushumlar hiso-

bidan amalga oshirilgan haqiqiy xarajatlar” subschyoti; 
● 740 000(261) – “Byudjet tashkilotini rivojlantirish jamg‘armasi mablag‘lari hisobidan amalga oshirilgan 

haqiqiy xarajatlar” subschyoti; 
● 750 000(271) – “Boshqa daromadlar bo‘yicha haqiqiy xarajatlar” subschyoti. 
Byudjet tashkilotlarining byudjet mablag‘lari hisobiga amalga oshirilgan haqiqiy xarajatlari to‘g‘risidagi 

ma’lumotlar 710 000(231) – “Byudjet mablag‘lari bo‘yicha haqiqiy xarajatlar” subschyotining debet bo‘yicha 
aylanmasi bilan aniqlanadi. Bu aylanma summasi byudjet tashkilotining byudjet mablag‘lari hisobidan amalga 
oshirilgan (hisoblangan) xarajatlarini bildiradi. 

Byudjet tashkilotini o‘qitishning to‘lov-kontrakt shaklidan tushgan tushumlar hisobiga amalga oshirilgan 
haqiqiy xarajatlari to‘g‘risidagi ma’lumotlar 730 000(251) – “Ta’lim muassasalarida o‘qitishning to‘lov-kontrakt 

1 Muallif tomonidan shakllantirilgan.

shaklidan tushgan tushumlar hisobidan amalga oshirilgan haqiqiy xarajatlar” subschyotining debet bo‘yicha 
aylanmasi bilan aniqlanadi. Bu aylanma summasi byudjet tashkilotining o‘qitishni to‘lov-kontrakt shaklidan 
tushgan tushumlar hisobidan amalga oshirilgan (hisoblangan) xarajatlarini bildiradi. 

2- jadval: Davlat ta’lim tashkilotlarida byudjet va byudjetdan tashqari mablag‘larning haqiqiy xarajatlariga oid 
muomalalarining buxgalteriya hisobida aks ettirilishi2

Debet schyot (subschyot) nomi Dt Kt Kredit schyot (subschyot) nomi
Byudjet mablag‘lari bo‘yicha amalga oshirilgan haqiqiy xarajatlar

“Byudjet mablag‘laridan hisoblangan haqiqiy 
xarajatlar” 710 000 301100 Hisob-kitoblar markazining ichki hisob-kitob 

markazlari mablag‘lari bo‘yicha majburiyatlari

Ta’lim muassasalarida o‘qitishning to‘lov-kontrakt shaklidan tushgan pul mablag‘lari hisobidan amalga 
oshirilgan haqiqiy xarajatlar 

“Ta’lim muassasalarida o‘qitishning to‘lov-
kontrakt shaklidan tushgan tushumlar 
hisobidan amalga oshirilgan haqiqiy xarajatlar”

730 000 301100 Hisob-kitoblar markazining ichki hisob-kitob 
markazlari mablag‘lari bo‘yicha majburiyatlari

Byudjet tashkilotlarining rivojlantirish jamg‘armasi mablag‘lari hisobidan amalga oshirilgan haqiqiy xarajatlar 
“Byudjet tashkilotlarining rivojlantirish 
jamg‘armasi mablag‘lari hisobidan amalga 
oshirilgan haqiqiy xarajatlar”

741 000 301100 Hisob-kitoblar markazining ichki hisob-kitob 
markazlari mablag‘lari bo‘yicha majburiyatlari

Qonunchilik hujjatlariga muvofiq soliq va boshqa majburiy to‘lovlar bo‘yicha berilgan imtiyozlar hisobiga 
amalga oshirilgan haqiqiy xarajatlar

“Boshqa daromadlar bo‘yicha haqiqiy 
xarajatlar” 750 000 301100 Hisob-kitoblar markazining ichki hisob-kitob 

markazlari mablag‘lari bo‘yicha majburiyatlari
Yil oxirida hisobdan chiqarilgan maxsus turlarga doir hisob kitoblar bo‘yicha moliyaviy natija mablag‘lar 

bo‘yicha amalga oshirilgan haqiqiy xarajatlar

“To‘lovlarning maxsus turlariga doir hisob-
kitoblar bo‘yicha yakuniy moliyaviy natija 982 000 720 000

“To‘lovlarning maxsus turlariga doir hisob-
kitoblar bo‘yicha mablag‘lar hisobiga amalga 
oshirilgan haqiqiy xarajatlar”

O‘qitishning to‘lov-kontrakt mablag‘lari bo‘yicha moliyaviy natijalari aks ettiriladi
“Ta’lim muassasalarida o‘qitishning to‘lov-
kontrakt mablag‘lari bo‘yicha joriy yilga 
moliyaviy natijalar”

983 000 730 000
“Ta’lim muassasalarida o‘qitishning to‘lov-
kontrakt shaklidan tushgan tushumlar 
hisobidan amalga oshirilgan haqiqiy xarajatlar”

Moliya yilining oxirida joriy yilga to‘lov-kontrakt mablag‘lari bo‘yicha moliyaviy natijalar

“Ta’lim muassasalarida o‘qitishning to‘lov-
kontrakt mablag‘lari bo‘yicha joriy yilga 
moliyaviy natijalar”

983 000 520 200
730 000

“Oliy va o‘rta maxsus, kasb-hunar ta’limi 
muassasalarida o‘qitishning to‘lov-kontrakt 
mablag‘lari bo‘yicha hisoblangan daromadlar” 
“Ta’lim muassasalarida o‘qitishning to‘lov-
kontrakt shaklidan tushgan tushumlar 
hisobidan amalga oshirilgan haqiqiy xarajatlar” 

Foydalanilgan soliq va boshqa majburiy to‘lovlar bo‘yicha imtiyozlar summasiga to‘g‘ri keluvchi qismi 
hisobdan chiqarilganda

“Byudjetga va byudjetdan tashqari 
jamg‘armalarga hisoblangan soliq va boshqa 
majburiy to‘lovlar bo‘yicha imtiyozlar”

986 000 730 000
740 000

“Ta’lim muassasalarida o‘qitishning to‘lov-
kontrakt shaklidan tushgan tushumlar 
hisobidan amalga oshirilgan haqiqiy xarajatlar”
“Byudjet tashkilotlarining rivojlantirish 
jamg‘armasi mablag‘lari hisobidan amalga 
oshirilgan haqiqiy xarajatlar” 

Davlat ta’lim tashkilotlarining kassa va haqiqiy xarajatlarini hisobga olishda belgilangan me’yorlarga amal 
qilish muhim. Byudjet va byudjetdan tashqari mablag‘lar yuzasidan kassa va haqiqiy xarajatlarni tahlil qilish 
orqali tashkilotlarning ushbu xarajatlar bilan bog‘liq faoliyatidagi o‘zgarishlar, yuzaga kelgan nomuvofiqliklar, 
amaliyotdagi muammolarni aniqlash mumkin. Kassa va haqiqiy xarajatlar bo‘yicha tahlil jarayonlarini umumiy 
ta’lim tashkilotlarida emas, balki bitta tadqiqot obyekti sifatida ko‘rish ular bo‘yicha keng qamrovli tahlil va 
tegishli xulosa chiqarishga sabab bo‘ladi.

2 Muallif tomonidan shakllantirilgan.

 Oliy ta’lim, fan va innovatsiyalar vazirligi tasarrufidagi Namangan muhandislik-qurilish insti-
tutida byudjet mablag‘lari xarajatlar smetasi ijrosi to‘g‘risidagi hisobot asosida tashkilotni moliyalshtirish rejasi-
ning haqiqiy va kassa xarajatlar bo‘yicha davriy o‘zgarishini tahlilini amalga oshirdik (2-jadval).

Ushbu ta’lim muassasasi xarajatlarini 2018-yildan 2022-yilgacha byudjet mablag‘lari bo‘yicha kassa hamda 
haqiqiy xarajatlari smeta xarajatlariga muvofiq o‘rganilgan va tasniflarga ajratib tahlil qilingan.

Ushbu jadvalda xarajatlarning byudjet tasniflari bo‘yicha kengroq tahlilini amalga oshirishdan asosiy 
maqsad xarajatlarning tarkibi bo‘yicha to‘liqroq xulosalarni shakllantirishdan iborat. Ko‘rsatkichlarga e’tibor 
bersak, deyarli barcha xarajat turlari bo‘yicha yillar davomida o‘sish holati yuz bergan. Faqat, 4821400 tasnifi 
bo‘yicha stipendiyalar hisobi deyarli barcha yillarda kassa va haqiqiy xarajatlar teng miqdorda bo‘lgan. Bu his-
oblangan va to‘langan stipendiyalar miqdori teng bo‘lganligini ko‘rsatadi. 

Boshqa tasniflar yuzasidan xarajatlar miqdori tahlil qilinayotgan dastlabki yilga solishtirganda oxirgi yilda 
o‘sish xarakteriga ega bo‘lib, ijobiy natija ko‘rsatgan. 4250000 byudjet tasnifi bo‘yicha amalga oshirilgan moddiy 
aylanma vositalar zaxiralariga xarajatlarning kassa hisobi –4,9 mln. so‘mni tashkil qilgan. Shu bilan bir qatorda 
4290000 byudjet tasnifi bo‘yicha telefon, telekommunikatsiya va axborot xizmatlari uchun ham kassa ham 
haqiqiy xarajatlarda mutanosib ravishda –22,9 mln. so‘m va –19,4 mln. so‘mni tashkil qilgan. 

X U L O S A  V A  T A K L I F L A R
Rivojlantirish jamg‘armasi mablag‘larini sarflash yo‘nalishlari keltirilgan, Davlat oliy ta’lim tashkilotlarining 

daromad keltiradigan faoliyat turlari sanab o‘tilgan. Oliy ta’lim, fan va innovatsiyalar vazirligi tasarrufidagi Davlat 
oliy ta’lim tashkilotlarining rivojlantirish jamg‘armasi mablag‘lari xarajatlarini guruhlari bo‘yicha sarflanishini tahlil 
qilingan va bu tahlillar natijasida grafik shakllantirilgan, ushbu natijalar asosida xulosalar qilingan.

Byudjet tashkilotlarining byudjet va byudjetdan tashqari mablag‘lari bo‘yicha kassa hamda haqiqiy xara-
jatlarning hisobini yuritish bo‘yicha takliflar shakllantirilgan, kassa va haqiqiy xarajatlari yillar davomida sol-
ishtirilgan, ular bo‘yicha muammoli vaziyatlar o‘rganilgan va xulosalar shakllantirilgan.

Davlat ta’lim tashkilotlarida xarajatlarni tizimlashtirish, turkumlarga ajratib hisobga olish maqsadida byudjet 
va byudjetdan tashqari mablag‘larni hisobini yuritish uchun ishchi schyotlar taklif qilingan. Taklif qilingan ishchi 
schyotlarni zaruriyati asoslangan. Davlat ta’lim tashkilotlarida byudjet va byudjetdan tashqari mablag‘larning 
haqiqiy va kassa xarajatlariga oid muomalalarining buxgalteriya hisobida aks ettirilishi tahlil qilingan.

